
Дар давраи ҳисоботӣ ҳукумат пешниҳоди буҷетӣ, буҷети тасдиқшуда ва 
ҳисоботи охири солро ироя намуд, ки барои доираи васеъи ҷомеа, аз ҷумла 
тариқи шабакаи Интернет, ба таври васеъ ва ба осонӣ дастрас гардид. 
Иттилоот дар бораи уҳдадориҳои қарзӣ дар мӯҳлати мувофиқ интишор карда 
нашуд. Ҳуҷҷатҳои буҷетӣ тасаввуроти комилан пурра дар бораи хароҷоти ба 
нақша гирифтаи ҳукуматро инъикос накарданд. Дар ҳуҷҷатҳои буҷетӣ 
маълумоти муфассал дар бораи хароҷоти вазорату идораҳо мавҷуд набуд ва 
ҳамчунин пулҳои аз буҷет ҷудокардашуда барои корхонаҳои давлатӣ, 
даромадҳо аз корхонаҳои давлатӣ ва ҳаҷми қарзҳои корхонаҳои давлатӣ 
ишора нашудааст. Дар буҷет даромадҳо аз рӯи манбаъҳо тақсим шудаанд, 
аммо даромадҳо аз захираҳои табиӣ муайян карда нашудаанд. Дар робита ба 
корхонаҳои бузурги давлатӣ, ҳисоботи молиявии санҷидашуда (аз аудит 
гузашта) ба таври оммавӣ датрас нест. Ҳукумат ба миқдори назаррас 
ҳисобҳои ғайрибуҷетиро нигоҳ медорад. Буҷети сохторҳои низомӣ ва 
иктишофӣ аз ҷониби парламент тасдиқ нагардидааст ва ҳамчунин мавриди 
назорати шаҳрвандӣ қарор нагирифтааст. Ниҳоди олии санҷишӣ (аудитӣ), ки 
ба стандартҳои байналмилалии мустақилият ҷавобгӯ аст, танҳо маълумоти 
мухтасарро оиди ҳисоботҳои худ дар бораи ҳисобҳои ҳукуматӣ дастраси 
умум кардааст. Меъёрҳо ва тартиботе, ки аз рўи онҳо ҳукумати миллӣ 
қарордодҳо ва иҷозатномаҳо барои истихроҷи захираҳои табиӣ медиҳад, дар 
қонун муайян карда шудаанд, аммо ба назар чунин мерасад, ки дар амал риоя 
намешаванд. Маълумоти асосӣ дар бораи шартномаҳое, ки барои истихроҷи 
захираҳои табиӣ баста шудаанд, дастраси омма набуд. Беҳтар намудани 
шаффофияти молиявӣ-буҷетии Тоҷикистон тавассути амалисозии тадбирҳои 
зерин мумкин аст: 

• таъмини дастрасии умумӣ ба иттилооти ҷорӣ дар бораи 
ӯҳдадориҳои қарзӣ, аз ҷумла қарзҳои корхонаҳои давлатии дорои 
кафолати ҳукумат; 

• таҳияи ҳуҷҷатҳои буҷетии ба пуррагӣ ва ба қадри кофӣ муфассал; 
• ба ҳуҷҷатҳои буҷетӣ дохил кардани маблағҳои аз буҷет ҷудо 

кардашуда барои корхонаҳои давлатӣ, даромадҳо аз корхонаҳои давлатӣ 
ва ӯҳдадориҳои қарзии корхонаҳои давлатӣ.  

• таъмини дастрасии умумӣ ба ҳисоботҳои молиявии 
санҷидашудаи корхонаҳои бузурги давлатӣ. 



• таъмини назорат ва санҷиши буҷети сохторҳои ҳарбӣ ва 
иктишофӣ ва ҳамчунин ҳамаи ҳисобҳои ғайрибуҷетӣ; 

• таъмини дастрасии умумӣ ба ҳисоботҳои ниҳоди олии санҷишӣ; 
• риояи қонунҳо ва санадҳои меъёрии амалкунанда ҳангоми 

бастани шартномаҳо ва иҷозатномаҳо барои истихроҷи захираҳои 
табиӣ; ва 

• таъмини дастрасии умумӣ ба маълумоти асосӣ дар бораи 
шартномаҳои басташуда оид ба истихроҷи захираҳои табиӣ.


